ՏԵՂԵԿԱՆՔ
ՀՀ ՏԱՎՈՒՇԻ ՄԱՐԶՊԵՏԱՐԱՆԻ ԵՆԹԱԿԱՅՈՒԹՅԱՆ ԿՐԹԱԿԱՆ ՈԼՈՐՏԻ ՊՈԱԿ-ՆԵՐԻ 2018Թ  ՖԻՆԱՆՍԱՎՈՐՄԱՆ ԵՎ ՀՀ 2019Թ ՊԵՏԱԿԱՆ ԲՅՈՒՋԵՈՎ ՄԱՐԶԻՆ ՀԱՏԿԱՑՎԱԾ ՄԻՋՈՑՆԵՐԻ ՄԱՍԻՆ
ՀՀ Տավուշի մարզպետարանի ենթակայության 2018թ գործել են կրթական ոլորտի թվով 76 ՊՈԱԿ-ներ: Աշակերտների միջին տարեկան թիվը կազմել է 15668 աշակերտ, իսկ  միջին տարեկան դասարանների թիվը  924, դասարանների միջին խտությունը 17 աշակերտ:

ՀՀ 2018 պետական բյուջեով ՀՀ Տավուշի մարզպետարանի ենթակայության կրթական ոլորտի հանրակրթական դպրոցների նախատեսված ծախսը կազմել է 3729437,1 հազար դրամ,  ՀՀ կառավարության 2018թ դեկտեմբերի 6-ի թիվ 1403-Ն որոշմամբ կատարվել են փոփոխություններ և կրթության ոլորտի ճշտված բյուջեն կազմել է 3748353,8 հազար դրամ: Սահմանված կարգով նախատեսված գումարից փաստացի  ֆինանսավորվել է  3711166,9 հազար դրամը /հավելված 1/: 
ՀՀ 2018թ. պետական բյուջեով ՙՙՆախադպրոցական կրթություն՚՚ ծրագրով նախատեսվել է 28768.6 հազար դրամ գումար: ՀՀ կառավարության 2018թ դեկտեմբերի 6-ի թիվ 1403-Ն որոշմամբ կատարվել են փոփոխություններ և ճշտված բյուջեն կազմել է 28226,0 հազար դրամ, որի դրամարկղային ծախսը կազմել է 28046,0 հազար դրամ:

ՀՀ 2018թ. պետական բյուջեով ՙՀանրակրթական դպրոցների մանկավարժներին և դպրոցահասակ երեխաներին տրանսպորտային ծառայությունների մատուցում՚, ծրագրով նախատեսվել է 1775,1 հազար դրամ գումար, որի դրամարկղային ծախսը կազմել է 1694,1 հազար դրամ: 

ՀՀ 2018թ. պետական բյուջեով ՙՙԱտեստավորման միջոցով որակավորում ստացած ուսուցիչներին հավելավճարների տրամադրում՚՚ ծրագրով նախատեսվել է 3610,2 հազար դրամ գումար: ՀՀ կառավարության 2018թ դեկտեմբերի 6-ի թիվ 1403-Ն որոշմամբ կատարվել են փոփոխություններ և ճշտված բյուջեն կազմել է 5197,4 հազար դրամ, որի դրամարկղային ծախսը կազմել է 5197,4 հազար դրամ: 
2019թ ՀՀ Տավուշի մարզպետարանի ենթակայության գործում են թվով 76 հանրակրթական ուսումնական հաստատություններ, որոնցից 26-ը ս/թ հունվարի 1-ի դրությամբ ունեն մինչև 100 աշակերտ, 101-300 աշակերտ ունեցող դպրոցների թիվը 33-ն է, 301-ից ավելի աշակերտ ունեցող դպրոցների թիվը 17-ը: Մինչև 100 աշակերտ ունեցող  26 դպրոցների 2019 թվականի աշակերտների միջին տարեկան թիվը կազմում է 1415 աշակերտ, դասարանների թիվը 184, դասարանների միջին տարեկան   խտությունը 7.7 աշակերտ: 101-300 աշակերտ ունեցող 33 դպրոցներում սովորող աշակերտների թիվը կազմում է 5936 աշակերտ, դասարանների թիվը 377, դասարանների միջին խտությունը 15.7 աշակերտ: 301-ից ավելի աշակերտ ունեցող 17 դպրոցներում աշակերտների միջին տարեկան թիվը կազմում է 8605 աշակերտ, դասարանների թիվը 348, դասարանների միջին խտությունը 24.7 աշակերտ:

 Մարզպետարանի ենթակայության կրթական ոլորտի ՊՈԱԿ-ների աշակերտների ընդհանուր միջին տարեկան թիվը 2019 թվականի համար կազմում է 15956 աշակերտ, դասարանների թիվը 909, դասարանների միջին խտությունը  17.5 աշակերտ: 

Վերլուծությունը ցույց է տալիս, որ աշակերտների թվաքանակը 2018 սեպտեմբերից մինչև 2019 թվականի հունվարի 1-ը ընկած ժամանակահատվածում  նվազել է  27-ով, որը հաշվի է առնվել 2019թ  հաշվարկներում:


Մինչև 100 աշակերտ ունեցող ուսումնական հաստատությունների տարեկան ծախսերը նախատեսվել են` ելնելով դասարան-կոմպլեկտ հաշվարկից /կցվում է հաշվարկը/: Այն դպրոցները, որոնք բանաձևով հաշվարկված գումարի նկատմամբ ունեն պահանջ, հատկացվել է լրացուցիչ գումար, ինչպես նաև հաշվի է առնվել նշված ՊՈԱԿ-ների տարեսկզբի ազատ մնացորդները: 
Մինչև 100 աշակերտ ունեցող դպրոցների աշակերտ-թիվ բանաձևով հաշվարկված և դասարան-կոմպլեկտ հաշվարկի դրական տարբերության ընդհանուր գումարը կազմում է 29865.1 հազար դրամ, որից 9356.1 հազար դրամն ուղղվել է մինչև 100 աշակերտ ունեցող այն դպրոցներին, որոնց դասարան-կոմպլեկտ հաշվարկը ավելի է, քան աշակերտ –թիվ բանաձևով հաշվարկը (կամ որ նույնն է` ունեն գումարի պահանջ): 

Մինչև 100 աշակերտ ունեցող  դպրոցների դասարան-կոմպլեկտ հաշվարկի ծախսի և աշակերտ-թիվ բանաձևով հաշվարկի դրական տարբերությունը(կամ որ նույնն է ավելցուկ գումարը), կազմում է 18906.9 հազար դրամ:

101-300 աշակերտ ունեցող դպրոցներից 18-ը (Դիլիջանի թիվ 6, Բերդի թիվ 4,  Արծվաբերդի, Բագրատաշենի թիվ 2 հիմնական, Ն.Ծաղկավանի, Կայանի, Գոշի, Արծվաբերդի, Վ.Ծաղկավանի, Մովսեսի, Այգեձորի,  Չորաթանի, Կողբի թիվ 2, Արճիսի, Ոսկեվանի, Զորականի, Պտղավանի և Դեբեդավանի միջնակարգ դպրոցներ) ունեն գումարի պահանջ, որոնց գումարի ավելացման ընթացքում  հաշվի է  առնվել տարեսկզբի ազատ մնացորդները, որը  նվազեցվել է պահանջվող գումարից:

Դասարան-կոմպլեկտ ծախսերի հաշվարկները կատարվել են, հիմք ընդունելով սահմանված նորմատիվները, իսկ այն դպրոցները,  որոնք ունեն կենտրոնացված ջեռուցում, հիմք է ընդունվել 2018թ. փաստացի ծախսը, բայց ոչ պակաս, քան նորմատիվներին համապատասխան կատարված հաշվարկները:

101-300 աշակերտ ունեցող թվով 18 դպրոցների դասարան-կոմպլեկտ հաշվարկի և աշակերտ-թիվ  բանաձևով հաշվարկի բացասական տարբերությունը կազմում է 51879,0 հազար դրամ: Նշված դպրոցների տարեսկզբի ազատ մնացորդները կազմում են 6344,5 հազար դրամ, որը նվազեցվել է պահանջվող գումարից և նշված դպրոցների պահանջը կազմում է 46248,8 հազար դրամ: 

Պահանջվող 46248,8 հազար դրամ գումարից 18906,9 հազար դրամ գումարի պահանջը բավարարվել է  մինչև 100 աշակերտ ունեցող դպրոցների ավելցուկային գումարի հաշվին, 18781,5 հազար դրամ գումարի պահանջը բավարարվել է 101-300 աշակերտ ունեցող դպրոցների աշակերտ-թիվ բանաձևով հաշվարկի և դասարան-կոմպլեկտ հաշվարկի դրական տարբերություն ունեցող ՊՈԱԿ-ներից, իսկ  մնացած 8560,4 հազար դրամը  301 և ավելի աշակերտ ունեցող դպրոցների աշակերտ-թիվ բանաձևով հաշվարկված գումարներից` համամասնորեն:  

ՀՀ ֆինանսների նախարարի 29 հունվարի 2019թ թիվ 24-Ա ու ՀՀ կրթության և գիտության նախարարի 23 հունվարի 2019թ թիվ 28-Ա/2 համատեղ հրամանի համաձայն  մեկ սովորողին ընկնող տարեկան գումարը կազմում է 124000 դրամ, իսկ հաստատության պահպանման ծախսերի նվազագույն գումարը 19000.0 հազար դրամ: Հաշվարկները կատարելիս կիրառվել են գործակիցներ՝ մեկ սովորողին ընկնող տարեկան գումարը բազմապատկելով՝ տարրական մակարդակի համար 0,8097 գործակցով, միջին մակարդակի համար՝ 1,1255 գործակցով  և ավագ մակարդակի համար՝ 1,166 գործակցով: Տարրական դասարանների և նախակրթարանների երեխաներին սննդով ապահովման մեկ օրվա գումարը սահմանվել է 140 դրամ: Սոցիալապես անապահով ընտանիքների երեխաների դասագրքերի վարձավճարի փոխհատուցման գումարը կազմել է  միջին մակարդակում սովորողների համար 5555,6 դրամ, ավագ մակարդակում սովորողների համար` 6326,7 դրամ:
ՀՀ կառավարության 16.01.2014թ թիվ 16-Ն որոշմամբ սահմանված կարգով հանրակրթական ուսումնական հաստատություններին նախատեսված 2019թ ծախսերում կատարվել են վերաբաշխումներ /հավելված 2/:

2019թ հունվարի 1-ի դրությամբ և 2019-2020թթ ուսումնական տարվա սկզբում դասարանների փաստացի կոմպլեկտավորման արդյունքում հանրակրթական դպրոցների աշակերտների թվի մասին տվյալները ամփոփումից հետո (միջին տարեկան աշակերտների թվաքանակին համապատասխան) կկատարվեն վերաբաշխումներ: 

ՀՀ 2019թ պետական բյուջեով հանրակրթության ծրագրով  նախատեսվել է 3874344,2 հազար դրամ,  “Նախադպրոցական կրթություն” ծրագրով 26308,0 հազար դրամ, “Հանրակրթական դպրոցների մանկավարժներին և դպրոցահասակ երեխաներին տրանսպորտային ծառայությունների մատուցում” ծրագրով  3575.1 հազար դրամ, ՙՙԱտեստավորման միջոցով որակավորում ստացած ուսուցիչներին հավելավճարների տրամադրում՚՚ ծրագրով 5042,9 հազար դրամ:
2019թ հունվարի 1-ի դրությամբ ըստ կրթական հաստատությունների փաստացի աշակերտների թվաքանակին համապատասխան հաշվարկները ցույց են տալիս, որ ուսումնական հաստատության սովորողների միջին տարեկան թվի 10 տոկոսի  հաշվարկի գումարը կազմում է 184731,3 հազար դրամ: ՀՀ 2019թ պետական բյուջեով նախատեսված գումարն ամբողջությամբ բավարարում է կատարված հաշվարկներին համապատասխան ուսուցչի օգնականների աշխատավարձերի վճարմանը:

ՀՀ կառավարության 2017թ. փետրվարի 16-ի «Կրթության առանձնահատուկ պայմանների կարիք ունեցող երեխաների համար սահմանված ֆինանսավորման բարձրացված չափաքանակի սանդղակը` ըստ երեխայի կարիքի ծանրության աստիճանի սահմանելու, Հայաստանի Հանրապետության կառավարության 2005 թվականի օգոստոսի 25-ի N 1365-Ն որոշման մեջ փոփոխություններ կատարելու և 2011 թվականի հունվարի 27-ի N 46-Ն որոշումն ուժը կորցրած ճանաչելու մասին» թիվ 141-Ն որոշմամբ սահմանված սանդղակի համապատասխան իրականացված հաշվարկները ցույց են տալիս, որ մարզի  դպրոցների կրթության առանձնահատուկ պայմանների կարիք ունեցող երեխաների թվաքանակը 2019թ հունվարի 1-ի դրությամբ կազմում է 290 աշակերտ, սեպտեմբերին 285 աշակերտ, իսկ միջին տարեկան թվաքանակը 288 աշակերտ, որից   218-ը` միջին, 58-ը` ծանր և 13-ը` խորը ծանրության աստիճանի: Առաջնորդվելով վերը նշված որոշմամբ սահմանված ըստ երեխայի կարիքի ծանրության աստիճանի` ֆինանսավորման բարձրացված չափաքանակի սանդղակով, կատարված հաշվարկները ցույց են տալիս, որ մանկավարժահոգեբանական աջակցություն մատուցող մանկավարժական դրույքների թիվը կազմում  է 51,5 և ըստ կրթության առանձնահատուկ պայմանների կարիք ունեցող սովորողների թվի հաշվարկի տարեկան գումարը կազմում է 92760,7 հազար դրամ (հավելված 3):
Կրթության առանձնահատուկ պայմանների կարիք ունեցող երեխաների  կարիքի ծանրության աստիճանը սահմանվել է ՀՀ Տավուշի մարզի Հույսի կամուրջի Իջևանի, Դիլիջանի, Նոյեմբերյանի և Բերդի երեխայի զարգացման ցերեկային խնամքի կենտրոնների կողմից:

